
總總題題：：學學為為人人師師  行行為為世世範範   

別別題題：：善善財財童童子子參參學學報報告告((1100))  

 ◎文殊師利菩薩十信章-3、攝善財會 

 
  五、攝善財會    (卷一 137 頁)  
 

1.總彰大意：如來垂跡，遇盡宿緣。海會塵沙，大器非少。善財偏

舉，以警未悟。彼在童子，少而老成。勉乎行人，白首自媿。彼

既能爾，我安自欺。今此童子，一生皆辦。化不在多，一便當終。

行不在久，得意頓超。況久積淨因，何不速證。 

2.經云，爾時文殊師利童子，知福城人悉已來集。普遍觀察，隨其

心樂。以大慈力，令得安隱，清涼快樂。以大悲力，起說法心，

普遍成就。以大智力，令其開悟，滅除一切煩惱心垢。以無礙辯，

將說甚深廣大佛法。 

3.復於是時，觀察善財，知此童子，已曾供養過去諸佛。深種善根，

信解廣大，常樂親近諸善知識。身語意業，皆無過失。勇猛精進，

淨菩薩道。求一切智，成佛法器。心行清淨，猶如虛空。 

4.文殊菩薩廣為善財演說一切佛法。所謂說一切佛 (1)積集萬行法 
(2)相續法 (3)次第深入法 (4)眾會清淨法 (5)法輪化導法 (6)色身相

好清淨法 (7)法身普遍成就法 (8)無礙辯才法 (9)圓滿莊嚴法 (10)平
等無二法。 

5.復以種種善巧方便，殷勤勸諭。令其開覺，增長勢力，生大歡喜，

發阿耨多羅三藐三菩提心。又令善財憶念過去所種善根。復為福

城一切人眾，隨其根欲，顯現神通。如所應度，廣為說法，然後

而去。 

6.善財聞法，勤求愛樂，隨逐文殊，瞻戀不捨，一心歸向。正是所

謂上根隨逐，同餐妙旨，獨穎眾流。重法隨師，陳偈求度。 

7.由迷心性而造諸業，染自陵他，生於驕慢。長流生死，皆由著我。

於我所外境，深生愛染，愛著不出，戀著不離。 

8.執我我所而生三過。(1)於未得處而生諂誑。(2)於不可得處便生嫉

忌。(3)於已得處便生慳吝。由三毒造業，豈有出期。 

9.一切佛法，皆依大悲。行願相扶，方能致遠。深信佛法，堅忍不

動。 

10.淨戒嚴潔，三昧適神，法音警物。具此三法，稱為大乘。 

11.人有慚愧，方能導行。慚者自不作惡，愧者不令他作。 

12.三施圓滿，悅物如光。持戒破惡，令法身潔。內忍貪瞋，則外

違順不能傷害。此之三度，成大財體及多眷屬。 

13.善守根門，六處常寂。進伏煩惱，定熟有情，慧成佛法。行若有願，

無事不成。願行有智，迴轉普周。具此後三，正覺疾滿。 

 

  六、大聖重教    (卷一 149 頁) 

 
1.爾時文殊師利菩薩，如象王迴，觀察善財，作如是言：善哉善哉，

善男子，汝已能發阿耨多羅三藐三菩提心，復欲親近善知識，行

菩薩行，問諸菩薩所行之道。 

善男子親近供養諸善知識，是集一切智最初因緣。由樂親近善知

識故，令一切智疾得成滿。是故於此勿生疲厭。 

2.善財白言：聖者，唯願慈悲廣為我說，我應云何學菩薩行，應云

何修菩薩行。（二句總，下別）(1)應云何起菩薩行 (2)應云何行

菩薩行 (3)應云何滿菩薩行 (4)應云何淨菩薩行 (5)應云何轉菩薩

行 (6)應云何深入菩薩行 (7)應云何出生菩薩行 (8)應云何觀察菩

薩行 (9)應云何增廣菩薩行 (10)應云何成就菩薩行 (11)應云何令

普賢行速得圓滿。 

3.文殊答中，先教其求行，再教其近友。二處皆讚發菩提心。 

(1)了性無取，即寂起悲，則眾魔為侍，不溺實際，故魔不能壞。 
(2)為物發心，德不可量，故偏讚福。有智之福，映蔽餘福，為福

威光。 
(3)　法性空，如列星宿，能生諸福，深廣如海。 
(4)近佛聽法，立願淨障，入方便海，遍一切剎，經一切時。此五

無疲，則普賢行滿，得如來地。 
4.文殊告善財言，善男子，若有眾生能發阿耨多羅三藐三菩提心，

是事為難。能發心已，復欲勤求行菩薩行，倍更為難。 

汝今發心求菩薩道，為欲成就一切智智，應當勤求真善知識。 

善男子，求善知識，勿生疲懈。見善知識，勿生厭足。於善知識

所有教誨，當念隨順，不應違逆。於善知識善巧方便，但當恭敬，

勿見過失。 

5.疏云，善知識者，識約明解，知約決了。未知善法，能令人知，

未識惡法，能令人識。 

6.瑜伽四十四云，成就八支，為善友相。(1)戒 (2)聞 (3)證 (4)悲愍 (5)
無畏 (6)堪忍 (7)無倦 (8)善語具。具上八義，可得名真。究竟善友，

唯是如來。 

7.善友設有實過，尚忘非取法。至聖堯舜，其猶病諸。自除如來，

孰能無過。以人廢道，翻是自欺。況權實多端，生熟難測。 

 
（文殊十信章竟） 

淨空法師專集網站(簡)製作 

